
UTGREIING AV GRATIS BARNEHAGEPLASS TIL BORN AV STUDENTAR  
 
 
 
 
 
 
Kommunedirektøren sitt framlegg til vedtak: 
 
Saka vert tatt til orientering 
 
Forslag til vedtak fra Ap, lagt inn i møteportalen av Thor Andersen 

Vaksdal kommune tilbyr barn av studenter og lærlinger gratis barnehageplass fra 01.08.2021. 
Definisjonen av studenter gjort i levekårsutvalget sitt vedtak 23.02.2021 ligger til grunn i forsalget 
med følgende punkter. 
• Betalt semesteravgift 
• Kan dokumentere en studieprogresjon i husstanden på minimum 50 prosent eller minimum en av 
forelder er lærling. 
• Husstanden har samla skattepliktig inntekt lavere enn inntaksgrensen som kvalifiserer for redusert 
betaling 
 
Finansiering av tiltaket gjennom bruk av dispensasjonsfond med kr 250 000 
Tiltaket innarbeides også i budsjettet for 2022. 

 

Levekårsutvalet - Sak 12/2021 
 

LEV - Behandling: 
Kommunedirektøren sitt forslag til vedtak vart samrøystes vedteke. 
 
 

LEV - Tilråding/Vedtak: 
Levekårsutvalet si innstilling til kommunestyret: 
Saka vert tatt til orientering 



 
 

Formannskap/plan- og økonomiutvalet - Sak 46/2021 
 

FPØ - Behandling: 
Thor Andersen, Ap sitt forslag som var lagt inn i møteportalen vart ikkje fremja under behandling av 
sak 46/2021. 
 
Samrøystes vedtak. 
 
 

FPØ - Tilråding/Vedtak: 
Formannskapet si tilråding til kommunestyret: 
 
Saka vert tatt til orientering 
 
 

Kommunestyret - Sak 49/2021 
 

KOM - Behandling: 
Framlegg frå Lisa Lunde, AP: 
Vaksdal kommune tilbyr barn av studenter og lærlinger gratis barnehageplass fra 01.08.2021. 
Definisjonen av studenter gjort i levekårsutvalget sitt vedtak 23.02.2021 ligger til grunn i forslaget 
med følgende punkter. 
• Betalt semesteravgift 
• Kan dokumentere en studieprogresjon i husstanden på minimum 50 prosent eller minimum en av 
forelder er lærling. 
• Husstanden har samla skattepliktig inntekt lavere enn inntaksgrensen som kvalifiserer for redusert 
betaling 
 
Finansiering av tiltaket gjennom bruk av dispensasjonsfond med kr 250 000 
Tiltaket innarbeides også i budsjettet for 2022. 
 
Røysting: 
Framlegget frå Lisa Lunde vart sett opp mot formannskapet si tilråding - framlegget fekk 7 røyster 
(AP, KRF) og fall. 
 
 

KOM - Tilråding/Vedtak: 
Saka vert tatt til orientering 
 
 

 
Saksopplysningar:  
 
Heimel  
Kommunestyet vedtok i PS - 97/2020 - BUDSJETT 2021 - VAKSDAL KOMMUNE følgjande: 
«Administrasjonen skal i løpet av fyrste halvdel av 2021 leggje fram ei sak til kommunestyret med 
kostnad med og korleis ei praktisk ordning med gratis barnehageplass for born av studentar kan 
utformast.» 
 



Bakgrunn for saka 
Slik administrasjonen ser det ynskjer kommunestyret svar på: 

· Korleis ei praktisk ordning med gratis barnehageplass for born av studentar kan utformast 
· Kostnad med gratis barnehageplass for born av studentar 

 
Praktisk ordning 
Ei ordning med gratis barnehageplass for born av studentar kan i stor grad samaliknast med den 
nasjonale ordninga for redusert foreldrebetaling i barnehage, men vil redusera utgifter til 
barnehageplass ytterlegare for studentar. Den nasjonale ordninga inneber at ingen hushald skal 
betala meir enn 6 prosent av inntekta si for ein barnehageplass. I tillegg er foreldrebetaling avgrensa 
av maksimalprisen. Føremålet med denne ordninga er ein betre sosial profil på foreldrebetalinga i 
barnehage slik at fleire kan nytte seg av ordninga.  
 
Det er utarbeida detaljerte nasjonale reglar for korleis inntekta til eit hushald skal bereknast i høve 
redusert foreldrebetaling. Hovudregelen er at ein skal leggja til grunn den samla skattepliktige 
kapital- og personinntekta. Det vil til dømes seie at mange av ytingane frå NAV vil vera skattefrie og 
skal med det ikkje reknast med. Det same gjeld for studielån, det er ikkje skattepliktig kapital- og 
personinntekt og skal ikkje takast med i inntekstsgrunnlaget. Det betyr at den nasjonale ordninga òg 
tek i vare dei økonomiske tilhøva til studentar. 
 
Eit hushald har rett på redusert foreldrebetaling om den samla inntekta til hushaldninga er lågare 
enn kr. 592.167 kroner (2021). 
 
I arbeidet med utgreiinga var det behov for ei avklaring om kva ein «student» betyr. Dette fordi 
mange i dag blant anna studera ved sida av jobb, men då gjerne deltidsstudie. Desse er òg studentar. 
Ei sak om kva ein definera som student vart lagt fram for Levekårsutvalet til drøfting og vedtaket i 
saka har lagt til grunn for arbeidet med utgreiinga. 
 
Levekårsutvalet gjorde følgjande vedtak 23.02.2021 i sak 04/2021: 
«Levekårsutvalet legg til grunn at ein "student" i samanheng med gratis barnehageplass for borna, 
har: 

· Betalt semesteravgift 
· Kan dokumentera ein studieprogresjon i hustanden på minimum 50% eller minimum ein av 

foreldra er lærling 
· Husstanden har samla skattepliktig inntekt lågare enn inntektsgrensa som kvalifiserer for 

redusert foreldrebetaling» 

 
Levekårsutvalet har valgt å inkludera gratis barnehageplass for borna der minimum ein av foreldra er 
lærlingar.  
 
Kostnadar 
Vaksdal kommune nyttar nasjonal sats for foreldrebetaling i barnehage. Pr. 1. januar 2021 er denne 
satsen kr. 3.230,- for 100 % plass, månadleg. Årleg kostnad for ein 100 % plass er kr. 35 530,- .  
 
Sidan ordninga med redusert foreldrebetaling starta i 2015 har det vore ei jamn auke i tal søknadar. I 
2020 vart det innvilga søknadar i eit omfang av kr. 920 000,-. Av søknadane som vart innvilga var det 
om lag 10 familiar der foreldra var student/-ar. Dei flesta av desse hadde studielån, og/eller andre 
stipendordningar, som einaste inntekt. Det vil i praksis seie at barnehageplassen var gratis i perioden. 
 



Netto driftsutgifter for barnehage i Vaksdal, pr. innbyggjar 1 -5 år, var kr. 151 577,- i 2020. 
 
Vurdering og konsekvensar 
Praktisk ordning 
Ordning med gratis barnehageplass for born av studentar kan utformast etter same retningslinjer og 
søknadsprosessar som ved redusert foreldrebetaling. Det vil då vera trong for same dokumentasjon i 
høve inntekstgrunnlaget som ved den nasjonale ordninga. Dokumentasjonskrav som gjeld inntekt 
ved den nasjonale ordninga for redusert foreldrebetaling er siste års sjølvmelding.  
 
I ei eventuell ordning med gratis barnehageplass for born av studentar må søkjaren i tillegg kunne 
leggje ved: 

· Dokumentasjon for betalt semesteravgift 
· Dokumentasjon for studieprogresjon i hustanden på minimum 50%  

 
Om lærlingar vert inkludert i ordninga må dokumentasjon vera ei lærlingekontrakt. 
 
Det vil vera føremålstenleg å setje same inntektsgrensa i ei eventuell ordning med gratis 
barnehageplass for born av studentar som for redusert foreldrebetaling. Inntekstgrensa i 2021 er kr. 
592 167,- 
 
Økonomi 
Det er vanskeleg å vurdera dei økonomiske konsekvensane av gratis barnehageplass for born av 
studentar. Dette fordi dei flest av søkjarane som har studielån som einaste inntekt allereie er 
inkludert i ordninga med redusert foreldrebetaling. Desse vil ikkje løyse ut auka kostnadar ved ei 
ordning med gratis barnehageplass for born av studentar. For dei studentane som har noko inntekt 
betalar dei i dag maks 6 prosent av skattepliktige kapital- og personinntekta. Ved ny ordning for 
studentar vil desse òg få gratis barnehageplass for borna.  
Auka kostandar ved gratis barnehageplass for born av studentar vil verta reduksjonen i inntekt i høve 
foreldrebetaling til kommune for dei studentane som i dag betalar maks 6 prosent av skattepliktige 
kapital- og personinntekta 
 
Formål med ordninga 
Føremålet med den nasjonale ordninga, redusert foreldrebetaling, er ein betre sosial profil på 
foreldrebetalinga i barnehage slik at fleire kan nytte seg av ordninga. Slik kommunedirektøren 
vurdera det vil det ikkje vera trong for ei ny ordning for å stette dette føremålet. 
 
Om ordninga med gratis barnehageplass for born av studentar har anna føremål, til dømes å 
stimulera innbyggjarane i Vaksdal til å ta utdanning eller å trekke til seg studentar som nye 
innbyggjarar, kan dette vera ei ordning å vurdera vidare. 
 
 
 


